
Cód Cleachtais  
ar Sheirbhísí Cliste
Custaiméirí Íocaíochta Billí agus 
Custaiméirí Réamhíocaíochta



Tugann an Cód Cleachtais seo breac-
chuntas ar bheartais Electric Ireland 
maidir leis na Táirgí agus Seirbhísí Cliste 
a chuirimid ar fáil. Baineann an Cód seo 
lenár gcustaiméirí go léir, idir chustaiméirí 
baile agus chustaiméirí gnó, a bhfuil 
méadar cliste suiteáilte ina n-áitreabh.   

D’fhéadfadh buntáistí a bheith le méadair 
chliste do chustaiméirí. Áirítear iad seo a 
leanas i measc na mbuntáistí sin:

	` Billeáil níos cruinne, toisc gur féidir 
an méadar a léamh go cianda. 
Laghdaíonn sé seo an gá a bhíonn 
le meastacháin a dhéanamh ar 
bhillí. 

	` An rogha chun miondealú 
mionsonraithe a fháil ar d’úsáid 
leictreachais. Cuidíonn sé seo leat 
roghanna níos eolasaí a 
dhéanamh maidir le conas agus 
cathain a úsáideann tú 
leictreachas. 

	` Cuireann sé táirgí agus seirbhísí 
cliste nua ar fáil amhail:   

•	 Taraif ama úsáide a chuireann 
struchtúir éagsúla praghsanna ar 
fáil ag amanna éagsúla den lá. 
Spreagann sé seo duit athrú a 
dhéanamh i dtreo leictreachas a 
úsáid ag amanna níos saoire. 

•	 Bille cliste nua do chustaiméirí a 
íocann billí, nó ráiteas do 
chustaiméirí réamhíocaíochta, a 
sholáthróidh faisnéis chun cabhrú 
leat roghanna níos eolasaí a 
dhéanamh maidir le d’úsáid 
leictreachais. 

•	 Tá an cumas chun miondealú 
mionsonraithe ar d’úsáid a 
fheiceáil agus a rochtain trí 
chomhad caighdeánaithe, a 
chuirtear ar fáil le híoslódáil trí do 
chuntas ar líne Electric Ireland ag 
electricireland.ie i gcás 
custaiméirí gnó glaoigh ar  
1800 372 787.

Sonraí

Baileoidh agus stórálfaidh do mhéadar 
cliste nua trí chineál sonraí:  

	` Léamh 24 uair an chloig (i.e. léamh 
méadair amháin gach 24 uair).  

	` Léamha lae, oíche agus buaic-
ama, a bhaineann leis an Taraif 
Chliste Chaighdeánach.  

	` Taifeadtar sonraí tomhaltais gach 
30 nóiméad.  

Is iad méadair chliste an chéad ghlúin eile de mhéadair leictreachais agus 
tá siad á gcur isteach faoi láthair i dtithe agus i ngnólachtaí ar fud na 
hÉireann. 



Beidh leibhéal agus minicíocht na sonraí 
is féidir a fháil ó do mhéadar ag brath ar 
neart an chomhartha teileachumarsáide 
i do cheantar agus ar neart comhartha 
do mhéadair. Cinnfidh sé seo an féidir 
do mhéadar a léamh go cianda agus an 
mhinicíocht ar féidir é a léamh. Mar do 
sholáthraí, beidh Electric Ireland in ann tú 
a chur ar an eolas faoi neart comhartha 
do mhéadair. Mar chustaiméir dár gcuid, 
beidh rogha agat ansin maidir le cineál 
agus minicíocht na sonraí a fhaightear ó 
do mhéadar. 

	` Má thacaíonn do mhéadar leis, 
féadfaidh tú a roghnú go 
bhfaighidh Electric Ireland do 
shonraí méadair gach leathuair an 
chloig ar bhonn laethúil. Déanfar é 
seo a thaifeadadh mar shonraí 
tomhaltais seachas mar léamha 
méadair. 

	` Má tá do mhéadar cumraithe ar 
bhonn 24 uair an chloig is féidir leat 
cinneadh a dhéanamh gan aon 
athrú a dhéanamh. Leanfar ar 
aghaidh ag léamh do mhéadair ar 
bhonn démhíosúil agus do chuid 
léamha á mbailiú go cianda.  

	` Is féidir leat a iarraidh go 
bhfaighidh Electric Ireland na 
léamha lae, oíche agus buaic-ama 
a bhaineann le do Tharaif Chliste 
Caighdeánach.  Gheobhaidh muid 
do léamha ar bhonn démhíosúil 
agus baileofar go cianda iad.  

Má tá praghasphlean cliste á roghnú 
agat den chéad uair, déanfar do 
mhéadar a athchumrú ionas go 
bhfaighidh do sholáthraí trí léamh 
mhéadair ar a laghad (lá/oíche/buaic-
ama). Ní féidir dul siar ar an athrú seo. 
Braithfidh minicíocht na léamha seo ar 
an bpraghasphlean cliste atá roghnaithe 

agat agus/nó ar chibé toiliú atá tugtha 
agat. Nuair a bheidh an praghasphlean 
seo gníomhach agus tú sínithe chun 
sonraí leathuaire a roinnt, ní bhfaighidh 
Electric Ireland léamh méadair a 
thuilleadh. Ní bhfaighidh Electric Ireland 
ach sonraí tomhaltais leathuaire ó ESB 
Networks. Léireofar é seo ar do bhille 
nó ráiteas. Is féidir leat bogadh idir 
pleananna cliste le léamha leathuaire 
agus léamha lae/oíche/buaic-ama. Más 
mian leat aistriú chuig plean eile, déan 
teagmháil linn.  

Beidh infhaighteacht roinnt seirbhísí 
agus táirgí cliste, amhail an comhad 
caighdeánaithe, ag brath ar an leibhéal 
sonraí a gheofar ó do mhéadar. Má 
roinneann tú do shonraí leathuaire le 
Electric Ireland, beidh raon níos mó táirgí 
ar fáil duit le roghnú astu. Tabharfaidh 
sé seo níos mó léargais duit ar d’úsáid 
laethúil leictreachais. 

Tabhair do d'aire: Ní féidir le Electric 
Ireland rochtain a fháil ar do shonraí 
leathuaire mura n-éilíonn do 
phraghasphlean é, nó má thugann 
tú do thoiliú dúinn.

Taraifí Ama Úsáide

Aistriú go Taraifí Ama Úsáide 
Beidh ar a laghad plean praghais 
Ama Úsáide (ToU) amháin ar fáil dár 
gcustaiméirí ag Electric Ireland agus 
molfaidh muid úsáid a bhaint as an 
bpraghasphlean Ama Úsáíde is oiriúnaí 
nuair a iarrann duine dár gcustaiméirí é.  

Cuireann plean praghais Ama Úsáide 
struchtúir praghsanna éagsúla ar fáil ag 
amanna éagsúla den lá. Spreagann sé 
seo custaiméirí chun leictreachas a úsáid 
ag amanna a mbíonn sé níos saoire agus 
níos éifeachtaí le húsáid.  



Chun sonraí a fháil ar ár 
bpraghasphleananna Ama Úsáide 
do chónaitheoirí, tabhair cuairt ar 
electricireland.ie. Chun sonraí a fháil ar  
ár bpraghasphleananna Ama Úsáide  
do ghnólachtaí, cuir glaoch ar  
1800 372 787 nó seol ríomhphost chuig 
business@electricireland.ie 

Taraif Chliste Chaighdeánach 
Cuireann Electric Ireland, ar a laghad, 
Taraif Chliste Chaighdeánach (SST) 
ar fáil dár gcustaiméirí. Is táirge Ama 
Úsáide é an SST. Cuireann sé difríochtaí 
suntasacha praghais ar fáil idir trí 
bhanda ama dhifriúla agus léiríonn sé 
na costais a bhaineann le leictreachas 
a sholáthar duit le linn na dtréimhsí 
sin. Cuirtear ráta aonaid gaolmhar i 
bhfeidhm ar gach banda ama, agus 
baineann na rátaí aonaid seo le gach lá 
thar thréimhse bliana.  

Tá sé mar aidhm ag an SST úsáid 
éifeachtach do leictreachas a chur chun 
cinn. Déanann sé úsáid leictreachais 
lasmuigh de bhuaic-amanna, a 
bhíonn níos costasaí go ginearálta, 
a spreagadh agus a chúiteamh. 
D’fhéadfadh táirgí Ama Úsáide a bheith 
oiriúnach do chustaiméirí ar féidir leo 
níos lú leictreachais a úsáid le linn buaic-
amanna.  

Tabhair do d’aire: Murar féidir leat 
d’úsáid leictreachais a athrú chun na 
hamanna níos costasaí seo a 
sheachaint, b’fhéidir nach iad na 
táirgí seo an rogha cheart duit. 
 

Is iad na trí bhanda ama a 
bhaineann leis an Taraif Chliste 
Chaighdeánach ná:

Lá: 8rn go 11in (níl buaic-amanna san 	
áireamh)  

Oíche: 11in go 8rn (ráta singil oíche)  

Buaic-am: 5:00 i.n. – 7:00 i.n.

Más mian leat leas a bhaint as an SST, nó 
tuilleadh sonraí a fháil, tabhair cuairt ar 
electricireland.ie nó déan teagmháil linn

Treoirleabhar Ama Úsáide 
Nuair a bheidh do mhéadar cliste 
suiteáilte, seolfaidh Electric Ireland 
treoirleabhar Ama Úsáide chugat, ina 
dtugtar eolas faoi tharaifí Ama Úsáide. 
D’fhéadfadh sé seo é seo a bheith 
i bhfoirm ailt i ríomhphost nó litir a 
chuimsíonn: 

•	 An chaoi a n-oibríonn 
praghsannaphleananna Ama 
Úsáide agus na buntáistí níos 
leithne a d’fhéadfadh a bheith 
leo. 

•	 Naisc chuig tuilleadh faisnéise 
faoin gcaoi a ndeartar 
praghasphleananna Ama Úsáide, 
rátaí aonaid agus faisnéis 
teagmhála le haghaidh tuilleadh 
sonraí ar phleananna praghais 
Ama Úsáide. 

Cuirfear an t-eolas seo in iúl duit go 
soiléir agus go beacht. 



Meabhrúchán Ama Úsáide 
Más rud é, tar éis 12 mhí ó shuiteáil do 
Mhéadar Cliste, go roghnaíonn tú gan 
leas a bhaint as táirge Ama Úsáide, 
cuirfidh Electric Ireland meabhrúchán ar 
fáil a dhéanfaidh: 

	` Feasacht a sholáthar ar ár 
dtairiscintí Ama Úsáide.  

	` Tuiscint agus tairbhí ionchasacha 
na dtaraifí Ama Úsáide a chur chun 
cinn.

Gheobhaidh tú an meabhrúchán i 
ndiaidh gach tréimhse 12 mhí ina dhiaidh 
sin mura gcuirtear taraif Ama Úsáide 
i bhfeidhm ar do chuntas. Má bhíonn 
a dhóthain eolais againn, déanfaimid 
iarracht comhairle a thabhairt duit maidir 
leis an táirge is oiriúnaí bunaithe ar do 
phatrún tomhaltais.  

Soláthar Faisnéise do 
Chustaiméirí 
Tabharfaidh do Bhille Leictreachais 
Chliste roinnt eolas tábhachtach duit 
chun cabhrú leat roghanna eolasacha 
a dhéanamh maidir le d’úsáid 
leictreachais. Áirítear leis sin:  

	` Comparáid idir d’úsáid sa tréimhse 
bhilleála reatha agus an tréimhse 
chéanna sa bhliain roimhe sin. 

	` Sonraí teagmhála agus tagartha 
maidir leis an áit ar féidir faisnéis 
bhreise a fháil, lena n-áirítear:

•	 Ionaid neamhspleácha comhairle 
do thomhaltóirí.  

•	 Gníomhaireachtaí fuinnimh nó 
institiúidí dá leithéid. 

•	 Comhairle maidir le bearta 
éifeachtúlachta fuinnimh.  

•	 Próifílí tagarmharcála maidir le 
d'ídiú fuinnimh. 

•	 Sonraíochtaí teicniúla maidir le 
fearais a úsáideann fuinneamh.  

	` Leideanna agus moltaí maidir le 
conas is féidir leat d’úsáid fuinnimh 
a athrú nó a laghdú.

Tabhair do d’aire: Ní bhaineann an 
Bille Leictreachais Chliste ach le 
custaiméirí a íocann bille. Má íocann 
tú le réamhíocaíocht, gheobhaidh tú 
ráiteas réamhíocaíochta. Féach an 
rannán ‘Seirbhísí Cliste do Chustaiméirí 
Baile Réamhíoctha’ le haghaidh tuilleadh 
sonraí.

Comhad Sonraí Tomhaltais 
Caighdeánaithe
Má tá toiliú tugtha agat, cuirfidh 
Electric Ireland rochtain ar do shonraí 
tomhaltais leathuaire ar fáil duit trí 
chomhad caighdeánaithe, má 
iarann tú é. Is féidir an comhad seo a 
fheiceáil agus a íoslódáil trí do 
chuntas ar líne Electric Ireland ag 
electricireland.ie/myaccount nó 
businessonline.electricireland.ie. 
Chun rochtain a fháil ar an gcomhad 
seo, caithfidh Electric Ireland a bheith 
ag fáil sonraí tomhaltais leathuaire ó 
do mhéadar. 



Déanfaidh an comhad seo:

	` Rochtain a thabhairt duit ar do 
shonraí tomhaltais 24 uair tar éis 
dóibh a bheith taifeadta ar do 
mhéadar.  

	` Cabhrú a thabhairt duit anailís a 
dhéanamh ar d’úsáid chun cinntí 
níos eolasaí a dhéanamh maidir 
le d’úsáid fuinnimh.  

	` A ligean duit do shonraí 
tomhaltais a roinnt le soláthraí eile 
nó le tríú páirtí.  

	` Rochtain a sholáthar duit ar do 
shonraí tomhaltais stairiúla ar 
feadh 24 mí ar a laghad nó ó thús 
do Chonradh Soláthair Chliste, 
cibé acu tréimhse is giorra.  

	` Nuair atá an áis ar fáil, sonraí a 
chur isteach ar na sonraí 
easpórtála atá á dtaifeadadh ar 
do mhéadar.

Is é an t-eolas atá sa chomhad seo 
ná:  

•	 D'uimhir MPRN.  

•	 Do shonraí tomhaltais arna 
miondealú i ngach ceann de na 
48 tréimhse leathuaire, do gach 
lá atá roghnaithe.  

•	 Miondealú Leictreachais ar Líne 

Tá slándáil do shonraí ríthábhachtach 
do Electric Ireland, mar sin ní féidir leat 
rochtain a fháil ar an gcomhad seo ach 
trí do chuntas ar líne. 

Miondealú Leictreachais ar Líne

Soláthróidh Electric Ireland miondealú 
ar d’úsáid leictreachais a bheidh ar fáil 
trí do chuntas ar líne. Cuidíonn sé seo 
leat cinntí a dhéanamh maidir le conas 
do chuid fuinnimh a úsáid ar bhealach 
níos éifeachtaí agus níos eacnamaí.  

Déanfaidh Electric Ireland an miondealú 
seo a athnuachan agus a nuashonrú go 
leanúnach duit. Má tá toiliú tugtha agat 
agus má fhaighimid sonraí tomhaltais 
ó do mhéadar, déanfar é a nuashonrú 
go laethúil chun úsáid an lae roimhe 
sin a léiriú. Má fhaightear léamha gach 
dhá mhí, leanfaidh na nuashonruithe an 
sceidil sin. 

Tabhair do d'aire: Ní thabhóidh tú táille 
breise as an tseirbhís seo. Féadfaidh sé 
suas le 12 mhí a thógáil chun do léargais 
leictreachais go léir a fháil. 

Nóta do Chustaiméirí Íocaíochta Billí: 
Toisc gur féidir méadair chliste a 
dhícheangal agus a athcheangal go 
cianda, féach ar ár gcód cleachtais ar 
Bhilleáil agus ar Dhícheangal.



Seirbhísí Cliste do Chustaiméirí 
Baile Réamhíoctha  

 
Cuireann Electric Ireland 
réamhíocaíocht ar fáil mar rogha 
íocaíochta do chustaiméirí baile a 
bhfuil méadar cliste acu. Is modh 
éasca é Réamhíocaíocht chun 
leictreachas a cheannach roimh 
ré amhail socruithe íocaíochta 
réamhíocaíochta fón póca.  
Is féidir leat rogha a dhéanamh 
íoc trí réamhíocaíocht (faoi réir 
leibhéal nascachta líonra), go 
tapa agus gan cur isteach ar do 
sholáthar leictreachais. Ligeann 
Réamhíocaíocht duit smacht 
a ghlacadh ar do riachtanais 
fuinnimh nó cabhrú leat aon 
riaráistí carntha a íoc.  
Roinnt de na buntáistí a bhaineann 
le Réamhíocaíocht Méadar Cliste; 

	` A bheith in ann aistriú idir 
íocaíocht billí nó réamhíocaíocht 
(ar phleananna praghais 
roghnaithe). 

	` Fógraí iarmhéid rialta agus fógraí 
eile a fháil faoi do chuntas 
réamhíocaíochta. Ní mór duit 
uimhir theileafóin phóca bhailí de 
chuid na hÉireann nó de chuid na 
Ríochta Aontaithe (RA) a sholáthar 
atá ar fáil chun na fógraí seo a 
fháil.

	` Tá áiseanna creidmheasa 
éigeandála ar fáil. Faoi láthair, 
beidh creidmheas éigeandála ar 
fáil má thiteann d’iarmhéid faoi 
bhun €3 chreidmheas (is féidir é 
seo a athrú). 

	` Taispeánfar léargais leictreachas 
méadair chliste i do chuntas ar 
líne. Beidh raon iomlán léargas ar 
fáil duit tar éis 12 mhí. 

	` Is féidir breisithe a dhéanamh i do 
chuntas ar líne Electric Ireland; ag 
ionad teagmhála Electric Ireland 
agus ag ionad miondíola 
Náisiúnta Payzone (an soláthraí 
íocaíochta reatha).

	` Níl aon éarlais slándála ag 
teastáil chun soláthar 
leictreachais a fháil má tá tú ag 
íoc le réamhíocaíocht. 

	` Is féidir riaráistí a íoc go héasca, 
agus 15%* de gach breisiú ag dul i 
dtreo iarmhéid gan íoc a 
ghlanadh.  * faoi réir athraithe

Oiriúnacht Réamhíoctha 
Seans nach mbeidh réamhíocaíocht 
oiriúnach do gach custaiméir. 

Má éiríonn tú féin nó duine den 
teaghlach leochaileach ó thaobh 
leighis de le linn do chuid ama 
ar réamhíocaíocht, ní mór duit 
teagmháil a dhéanamh linn. Ní 
bheidh réamhíocaíocht oiriúnach 
do chustaiméirí atá i mbaol leighis, 
go háirithe má bhíonn tú ag brath ar 
threalamh leighis. Le haghaidh tuilleadh 
eolais tabhair cuairt ar electricireland.
ie/vulnerable nó cuir glaoch orainn ar 
1800 372 372. 

Ní bheidh réamhíocaíocht oiriúnach 
do chustaiméirí nach bhfuil uimhir 
shoghluaiste bhailí Éireannach nó RA 
acu atá ar fáil chun fógraí a fháil faoina 
gcuntas réamhíocaíochta.



Mura bhfuil leibhéal nascachta 
de cheathair ag do mhéadar 
cliste, ní bheimid in ann seirbhís 
réamhíocaíochta méadair chliste a 
sholáthar. Má thiteann do leibhéal 
nascachta faoi cheathair agus tú ar 
phlean réamhíocaíochta, rachaimid i 
dteagmháil leat chun táirgí oiriúnacha 
eile agus modhanna íocaíochta a phlé, 
mar shampla, íocaíocht bille.

Conas a Oibríonn Réamhíocaíocht 
Cártaí Breisithe Réamhíoctha 
Cárta Leictreachais 
Cuirfear dhá chárta leictreachais 
réamhíoctha ar fáil duit agus d’uimhir 
chuntais breactha orthu. Úsáidtear an 
cárta réamhíocaíochta leictreachais 
seo chun breisithe a cheannach agus 
cinntíonn sé go leithdháiltear do 
cheannachán ar do chuntas. 

Tá sé tábhachtach an cárta 
réamhíocaíochta leictreachais agus/
nó uimhir chuntais do chuntas 
custaiméara ainmnithe a úsáid. 
Cinntigh nach n-úsáideann tú ach 
modh íocaíochta údaraithe, is é sin 
ionaid miondíola Payzone i láthair na 
huaire, agus breisithe á gceannach 
agat.  
 

Seachas sin, seans nach gcuirfear 
íocaíochtaí a dhéantar chun sochair do 
chuntas i gceart. Cuirfear ar an eolas 
thú faoi aon athruithe ar na modhanna 
íocaíochta údaraithe. 

Má chailleann tú do chárta 
réamhíocaíochta leictreachais, cuir 
glaoch orainn ar 1800 372 372 chun 
ceann eile a shocrú gan aon chostas 
breise. 

 

Breisithe a Dhéanamh  
Is féidir breisithe a cheannach le do  
chárta réamhíocaíochta trí mhodh 
íocaíochta údaraithe, is é sin aon ionad 
miondíola Payzone i láthair na huaire. 
Is féidir leat breisiú ar líne freisin trí do 
chárta Dochair nó Creidmheasa a úsáid 
ag electricireland.ie/myaccount agus 
trí ghlaoch a chur orainn ar 1800 372 
372. 

Nuair a cheannaítear breisithe, cuirfear 
creidmheas i bhfeidhm go díreach ar 
do chuntas réamhíocaíochta Electric 
Ireland. 

Tabhair do d'aire: Is é €10 an t-íosmhéid 
breisithe agus is é €300 an t-uasmhéid 
breisithe.

Rabhaidh agus Fógraí maidir le 
hIarmhéid Creidmheasa agus 
Creidmheas Íseal 
Cuirfear d’iarmhéid creidmheasa ar 
fáil i do chuntas ar líne, trí fhógra SMS 
iarmhéid seachtainiúil nó trí ghlaoch 
a chur orainn ar 1800 372 372. Ag 
brath ar stádas do chuntais, seans 
go bhfaighidh tú fógraí eile maidir 
le do chuntas réamhíocaíochta. Mar 
shampla, má thiteann d’iarmhéid 
faoi €10 agus/nó €5, gheobhaidh tú 
foláireamh creidmheasa íseal trí SMS. 



Gheobhaidh tú fógra freisin trí théacs 
má tá tú ar tí a bheith dícheangailte. 
Cuirfidh an téacs seo in iúl duit cé 
mhéad atá le breisiú agus faoin am a 
chaithfear breisiú a dhéanamh roimhe 
chun dícheangal a sheachaint. Is 
féidir leat rogha a dhéanamh diúltú 
d’iarmhéid seachtainiúil SMS a fháil 
trí ghlaoch a chur ar ár bhfoireann 
seirbhíse do chustaiméirí. 

Tabhair do d'aire: Ní mór duit uimhir 
theileafóin phóca bhailí de chuid 
na hÉireann nó de chuid na Ríochta 
Aontaithe (RA) a sholáthar atá ar fáil 
chun fógraí SMS a fháil 

Teagmhálaí Ainmnithe 
Is féidir teagmhálaí ainmnithe a chur le 
do chuntas, ionas gur féidir leis an duine 
seo fógraí tábhachtacha SMS a fháil ó 
Electric Ireland.  

Más mian leat teagmhálaí ainmnithe 
a chur leis, cuir glaoch orainn ar 1800 
372 372 agus bíodh do theagmhálaí 
ainmnithe i láthair leat. 

Creidmheas Éigeandála agus  
Uaireanta Creidmheasa Chairdiúil 
Bíonn creidmheas éigeandála ar fáil 
nuair a thiteann iarmhéid do chuntais 
faoi €3*. Ligeann sé seo d’iarmhéid 
réamhíocaíochta a bhaint amach 
lúide €20 sula ndícheanglaítear é. Más 
mian leat creidmheas éigeandála a 
ghníomhachtú, téigh chuig do chuntas 
ar líne nó glaoigh orainn.  

Ciallaíonn uaireanta Creidmheasa 
Chairdiúil go ngearrfar táille ort as an 
leictreachas a d’úsáid tú, ach le linn 
na n-uaireanta seo ní dhéanfar do 
sholáthar leictreachais a dhícheangal.  

Is iad uaireanta Creidmheasa Chairdiúil 
Electric Ireland; 

	` Luan go Déardaoin: 4in go dtí 9rn 
an lá dár gcionn.  

	` Aoine go Luan: Ó 4in ar an Aoine 
go dtí 9rn ar an Luan.  

	`Gach Lá Saoire Bainc. 

Tabhair do d’aire: Bainfear méid an 
chreidmheasa éigeandála agus an 
chreidmheasa chairdiúil a d'úsáid 
tú ó do chéad bhreisiú eile. Cinntigh 
go ndéanann tú breisiú leis an méid 
riachtanach chun dícheangal a 
sheachaint. 

* Tá luach an chreidmheasa éigeandála 
agus an t-iarmhéid a shocraíonn 
cathain is féidir é a chur i ngníomh faoi 
réir athraithe. 

Dícheangal agus Athcheangail 
Le méadar cliste, féadtar do sholáthar 
leictreachais a dhícheangal go 
cianda agus a athnascadh. Má 
dhéantar tú a dhícheangal, beidh 
ort breisiú a dhéanamh leis an méid 
atá riachtanach chun cumhacht a 
athbhunú. Nuair a dhéantar íocaíocht 
leordhóthanach, déantar athcheangal 
go huathoibríoch gan fógra agus de 
ghnáth tarlaíonn sé laistigh de 1 uair 
agus 15 nóiméad. I gcás imthosca gan 
choinne, féadfaidh sé seo suas le 2 uair 
a ghlacadh. Is ortsa atá an fhreagracht 
a chinntiú go bhfuil d’áitreabh sábháilte 
le haghaidh athcheangail am ar bith. 

Tabhair do d'aire: Déanfar tú a 
dhínascadh má thiteann d’iarmhéid 
faoi €0 nó má ritheann tú amach as 
creidmheas éigeandála ar feadh dhá lá 
as a chéile. 

 



Praghasphleananna 
Is féidir leat féachaint ar phraghsanna 
reatha Electric Ireland ag  
electricireland.ie. 

Athruithe ar Phraghsanna 
Leictreachais 
Nuair a tharlaíonn athrú praghais, 
cuirfear na rátaí nua leictreachais 
i bhfeidhm go huathoibríoch ar do 
chuntas réamhíocaíochta. 

Ráiteas cuntais agus socruithe 
íocaíochta 

Ráitis Réamhíocaíochta 
Cé go gcuireann réamhíocaíocht 
deireadh leis an gceanglas maidir le 
billeáil pháipéir, cuirfimid ar a laghad 
ráiteas cuntais amháin agus trí cinn ar 
a mhéad ar fáil do gach custaiméir.  

Tabharfaidh do ráiteas 
réamhíocaíochta roinnt eolas 
tábhachtach duit chun cabhrú leat 
roghanna eolasacha a dhéanamh 
maidir le d’úsáid leictreachais. Áirítear 
leis sin: 

	`Comparáid idir d’úsáid sa 
tréimhse reatha agus an tréimhse 
chéanna sa bhliain roimhe sin. 

	` Sonraí teagmhála agus tagartha 
maidir leis an áit ar féidir faisnéis 
bhreise a fháil, lena n-áirítear: 

•	 Ionaid neamhspleácha 
comhairle do thomhaltóirí. 

•	 Gníomhaireachtaí fuinnimh nó 
institiúidí dá leithéid.  

•	 Comhairle maidir le bearta 
éifeachtúlachta fuinnimh.  

•	 Próifílí tagarmharcála maidir le 
d'ídiú fuinnimh.  

•	 Sonraíochtaí teicniúla maidir le 
fearais a úsáideann fuinneamh.  

•	 Leideanna agus moltaí maidir le 
conas is féidir leat d’úsáid 
fuinnimh a athrú nó a laghdú. 

Iarmhéid Gan Íoc 
I gcás go bhfuil iarmhéid atá gan íoc 
á haisíoc ag custaiméir, gheobhaidh 
siad ráiteas ar thomhaltas, iarmhéid 
gan íoc, iarmhéid gan íoc a aisíocadh, 
agus íocaíochtaí a rinneadh trí huaire 
sa bhliain.  

Má tá tú ag aistriú ó íocaíocht bille 
agus má tá iarmhéid gan íoc agat nó 
má tá tú ar phlean réamhíocaíochta 
mar chuid de shocrú íocaíochta chun 
riaráistí a bhailiú, bainfear 15%* de gach 
breisiú go dtí go mbeidh na riaráistí 
glanta. Cuirfimid in iúl duit nuair a 
bheidh gach riaráiste glanta ar do 
chéad ráiteas eile. 

* faoi réir athraithe



Ár ráthaíocht
Má theipeann orainn aon cheann de na gealltanais a leagtar amach sa Chód seo 
a chomhlíonadh, beidh custaiméirí i dteideal cúitimh faoi théarmaí ár gCairt do 
Chustaiméirí Baile agus ár gCairt do Chustaiméirí Neamhtheaghlaigh. 

Is féidir cóipeanna dár gCairt agus de Chóid eile a fháil ar na bealaí seo a leanas:

Seirbhís do Chustaiméirí Baile:		  1800 372 372 (8rn-8in Luan-Aoine, 9rn-5in Satharn)*

Seirbhís do Chustaiméirí Gnó: 	 	 1800 372 787 (9rn – 5:30in Luan go hAoine)*

Ríomhphost do Chustaiméirí Baile: 	 service@electricireland.ie  

Ríomhphost do Chustaiméirí Gnó:	 business@electricireland.ie 

Cuntas ar Líne: 				    electricireland.ie/myaccount  

Seirbhís do Chustaiméirí Baile ar Líne: 	electricireland.ie/residential/about-us/ 
						      customer-service-guarantees

Seirbhís do Chustaiméirí Gnó ar Líne:  	 electricireland.ie/business/about-us/ 
						      customer-service-guarantees

Comhrá Gréasáin: 				   Ó 9rn go dtí 5in, Luan go hAoine 

Na Meáin Shóisialta: 			   9rn – 6in Luan go hAoine 

* Saorghlao, gan laethanta saoire bainc a áireamh



Tá an Cód seo ceadaithe ag an gCoimisiún um Rialáil Fóntas (CRU).
Is féidir teagmháil a dhéanamh le Foireann Cúraim Fuinnimh CRU ar an 
nguthán ag 1800 404 404 nó ag cru.ie/contact-us


